
Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

АГУУ ИХ ЭСХИЛ

	Дэлхийн утга зохиолын эрдэнэсийн санд мөнхжин үлдэж хүн төрөлхтний бахархал болсон "Цовдлуулсан Прометей» хэмээх суут зохиолыг бүтээсэн эртний Грекийн эмгэнэлт жүжгийн агуу их зохиолч Эсхил нь манай эриний өмнөх 525 оны үед мэндэлжээ.

	Их зохиолч Эсхилийн амьдралын талаар тэр үед тодорхойлон бичсэн зүйлс ховорхон байсан учир түүний амьдралын бүх замыг түүхчлэн бичихэд тун хэцүү болжээ. Эсхилийн амьдарч байсан тэр үе бол үргэлжийн дайн самууны үе байжээ. Бүр залуугаасаа Эсхил тэр дайн самуунд оролцож шинэ засгийн газрын реформыг эсэргүүцсэн учир түүнийг Афин хотоос Сицил арал руу албадан нүүлгэжээ. Тэр тэнд суусаар 456 онд насан эцэслэжээ.

	Эсхил нь хүн төрөлхтнийг гүнээ энэрэн үзэж, бурхны хоосон номлол, дайн дажныг тууштай эсэргүүцэж, соёлыг ялангуяа театрын урлагийг хөгжүүлэхэд үнэлж баршгүй их зүйлс бүтээн энх тунх байх хугацаандаа «Цовдлуулсан Прометей», «Персүүд», «Мөргөлчид» «Фивыг эсэргүүцсэн долоо», «Орестей» гэх мэтийн суут жүжгийн зохиол туурвин зохиожээ. Хэдийгээр Эсхил олон мянган жилийн тэртээ нас барсан авч гайхамшигт зохиолууд нь улам залуужиж дэлхийн урлагийн сор, олон улсын театрын тайзны гол бүтээл болсоор байна. Эсхилийн амьдрал уран бүтээлийг судалдаггүй ямар нэг сургууль байдаггүй бөгөөд суут зохиолыг нь үл мэдэх соёлт хүмүүс байхгүй.

	Их Маркс, Эсхилийн зохиолуудыг грек хэлээр нь уншин судалж Эсхилийг «хүн төрөлхтний төрүүлсэн агуу их суут хүн» хэмээн нэрлэжээ.

	Марксаас таны «хамгийн дуртай яруу найрагчид хэн вэ?» гэж асуухад «Шекспир, Гёте, Эсхил» гэж нэрлэжээ. Ф. Энгельс Эсхилийг эмгэнэлт зохиолын эцэг» гэж нэрлэв.

	Үнэхээр ч Эсхил эртний грекийн гурван агуу их эмгэнэлт жүжгийн зохиолчийн ууган нь байсан бөгөөд суут эмгэнэлт зохиолыг анх туурвин бүтээж үлдээсэн хүн юм.

	Эсхилийн уран бүтээлийг судлаагүй, магтан дуулаагүй сод хүмүүс гэж байхгүй. Агуу их Марксаас эхлээд Гёте, Байрон, Шелли мэтийн сод олон яруу найрагч Эсхил болон түүний баатруудыг магтан дуулсаар ирсэн ба өнөө ч дуулсаар л байна.

	Эсхилийн уран бүтээлийн оргил нь түмнээ алдаршсан «Цовдлуулсан Прометей» хэмээх эмгэнэлт жүжиг юм.

	Энэ зохиолд өөрийн эзэн, бусад шадар бурхдын булай явуулгын эсрэг босож хүн төрөлхтний төлөө баатарлагаар тэмцэн хамгийн хэрцгийгээр тамлуулавч зориг үл шантрагч нэгэн баатар бурхан Прометейн амьдрал тодорхой гарна. Товчлон өгүүлбээс Прометей бол хүн төрөлхтний төлөө, үнэн шударга ёсны төлөө амь хайргүй тэмцэгч, хал зовлонгийн дээдийг үзсэн хамгийн гайхамшигт баатрын дүр юм. Прометей гэдэг үг нь "Зөнч" «Холыг харагч» гэсэн утгатай болго. Манай үед эрэлхэг баатарлаг үйл явдал бүтээгсдийг Прометей шиг амьдарсан хүн гэж зүйрлэх явдал олонтоо буй.

	Эсхилийн Прометейн тухай суут зохиол нь «Гал хулгайлсан Прометей», «Цовдлуулсан Прометей», «Чөлөөлөгдсөн Прометей» хэмээх гурван хэсгээс бүрдсэн гэх боловч уламжлагдаж үлдсэн нь гагцхүү «Цовдлуулсан Прометей» юм.

	Энэ гайхамшигт зохиол болон Эсхилийн бусад зохиолыг эх хэлэндээ орчуулж театртаа тавиагүй соёлт улс бараг үгүй гэхэд болно. Үүнээс гадна манай сургуулиудад утга зохиол заахад эртний грекийн утга зохиол, түүний дотроос Эсхилийн уран бүтээлээс үзэхгүй өнгөрөх нь үгүй ээ.

	Энэ учраас улсын хэвлэлийн хороо эртний грекийн их соёлын өвөөс монгол уншигчдад эхлэн толилуулах зорилго тавьж нэлээдийг орчуулахаар завдан байгаа билээ.

	Энэ эрхэм хүндэт зорилтыг биелүүлэхэд нь өөрийн хэр чадлаар нэмэр болж агуу зохиолчийн бүтээлүүдээс энэ тэргүүнээ «Цовдлуулсан Прометей» хэмээх мөнхжин алдаршсан суут бүтээлийг нь монгол эх хэлнээ буулгаж уншигч олноо толилуулах зорилт тавив.

	 

	Манай тооллоос олон мянган жилийн тэртээ бичсэн гүн утга санаа бүхий эртний их зохиолыг орчуулах гэдэг утга санаа, хэллэгээсээ эхлээд үнэхээр төвөгтэй, хэцүү юм.

	Гэвч нэгэнт тавьсан зорилтоо биелүүлэхийн тул чадан ядан монголчлов.

	 

	Орчуулагч Б. Энэбиш

	Хулс зэгсэнд нуулаа.

	Авчирч хүнд өгөөд

	Амьдрах замыг нь заалаа.

	Ариун үйлсийг нь цогцлоох

	Ачит мэргэн багш нь боллоо.

	Харин тэгээд намайг Зевс

	Харш муу дайсан гэж

	Харь газар авчирч

	Хадан хясаанд цовдлоод

	Гав ганцаарыг дөнгөлөөд

	Галавын наранд шарлаа.

	Ямар хэцүү үйл вэ ёо, ёо, ёо

	Яасан их зовлон вэ ёо, ёо, ёо

	Юун их шуугиан бэ

	Юутай сайхан үнэр вэ

	Эгэл хүмүүс заяав уу

	Эсхүл бурхад морилов уу.

	Зоригт баатар эрс

	Зорьж над руу ирэв үү.

	Харанхуй ой руу далдрав уу

	Хавцал хад руу орчхов уу

	Тарчилж зовохыг минь үзэх гээ юу

	Тамлал үйлээс минь салгах гээ юу.

	Бузар гинжээр дөнгөлүүлсэн

	Бурхан намайг харцгаа.

	Сайх Зевст тэрсэлсэн

	Шадар бурхдаас нь урвасан

	Адгийн муу дайсан гэгчийг

	Ажиглаж та нар соёрхоцгоо.

	Амьд хүмүүсийг хэт хайрлав гэж

	Айхавтар тамд намайг унагалаа.

	Ээ халаг, ээ халаг

	Ингэж бас зовдог оо, ёо, ёо, ёо

	Халин нисэх шувууны

	Хашхирах дуун сонстлоо

	Дэрвэн дэлэх жигүүрт нь

	Дэлхий байгаль доргилоо.

	(Далайн дагинас жигүүрт хөлгөөр нисэж ирнэ)

	
ПАРОД

	Далайн дагинас

	НЭГДҮГЭЭР БАДАГ

	Хайрт анд минь битгий ай

	Хайрлаж чамайгаа мөрөөдсөөр

	Халих жигүүрээ дэвж

	Харь холоос ниссээр

	Эцэг далайдаа залбирсаар

	Элгэн хад руу чинь ирлээ бид, 

	Зэрлэг салхи улиглах

	Зэвтэй төмөр хангинах

	Хар алх балбачих

	Хад чулуу нурах

	Аймшигт муухай дуу

	Агуйн гүнд минь сонстохоор

	Алдарт Прометей чамайг

	Аварч өршөөх гэж

	Айх ичихээ мартаж

	Амь тэвдэн сандарч

	Хувцас юугаан өмсөлгүй

	Хурдалж наашаа нислээ.

	Прометей

	Хан дэлхийг бүсэлсэн

	Халгих их долгионтой

	Унтах нойроо мартсан

	Уудам Далай эцэг

	Сайх эх Тефийн5

	Сайхан төрсөн үрс

	Үеийн олон нөхөд

	Үерхэж дассан дагинас минь

	Хар гинжээр дөнгөлүүлж

	Хадан хясаанд цовдлуулж

	Харь газар зовохыг минь

	Харж та нар ажиглаач

	Далайн дагинас хариу дуу

	Хайрт Прометей минь

	Харах нүд далдnрч байна.

	Асгарах нулимс урсаж

	Алаг зүрх догдолж байна.

	Харж байна чамайгаа харж байна

	Ханхар аварга дүрээрээ

	Харагдаж байна чи минь

	Хар гинжээр дөнгөлөөд

	Хадан хясаанд цовдолжээ.

	Амьдаар чинь ялзлах гэж

	Аюулт тамд унагажээ.

	Эзэн Зевс чинь хилэгнэж

	Эрх дураар аашилжээ.

	Харгис хатуу хуулиар

	Хан ертөнцийг захирчээ.

	Хатан зоригт Аваргуудыг

	Хамхалж дорхноо хумхиад

	Айдын6 хар тамд

	Аваачиж хаядаг болжээ.

	Прометей

	Айдын харанхуй талд

	Аваачиж намайг тушаагаад

	Харанхуй гүн Тартар7 луу

	Хаяж орхих нь яагаа вэ.

	Харгис алуурчинтай адилтгаж

	Хар гинжээр дөнгөлөөд

	Амьтан, бурхнаас далд газар

	Аваачиж хаях нь яагаа вэ

	Зэлүүд энэ газар би

	Зэрлэг салхинд ороолгуулж

	Атаат дайснаа баясгаад

	Адгийн муугаар тарчилж байна.

	Далайн дагинас

	ХАРИУ ДУУ

	Чиний зовлонд баяссан

	Цэвдэг хүйтэн сэтгэлтэн

	Чулуу мөсөн зүрхтэн

	Чухам ямар бурхан байна?

	Зөрүү галзуу зантай

	Зевс бурхан л биз.

	Удамт Ураны8 үрсийг

	Устгаж тэр баллах нь.

	Авлигач сэтгэлээ ханахаас нааш

	Амар заяа үзэхгүй вий тэр

	Халж тулах зоригтон гарвал

	Хар хүч нь ялагдах бий.

	Прометей

	Зэвт төмрөөр дөнгөлүүлж

	Зэрэмдэг хэдий болсон ч

	Алдар хэргэмд нь заналхийлсэн

	Аюулт хуйвалдааныг илчил гэж

	Буман бурхны ноён болсон

	Бузар Зевс гуйх л бий.

	Тэглээ гээд хэрэг болохгүй

	Тэрний чалчаад би хууртахгүй.

	Зүхэл заналаас айж

	Зевст нууцаа илчлэхгүй.

	Айлгаж хэдий сүрдүүлэвч

	Ам нээж би өчихгүй.

	Зэвт төмрөө автал

	Зевст үг алдахгүй.

	Гэмт хэрэгтээ гэмшиж

	Гэмгүй намайг шагнаг тэр

	Далайн дагинас

	ХАРИУ ДУУ

	Хатан зоригт Прометей минь

	Хал зовлонд сөгдөхгүй нь чи

	Хэлдэг үг чинь хэдэр байна.

	Хэний ч чихэнд содон байна.

	Сонссон бүхэн аймаар байна.

	Сүлд хийморь нь харихаар байна.

	Эдлэх их зовлон чинь

	Элэг зүрхийг минь эмтлэм байна.

	Халз тулсан зовлонгоос

	Хагацаж яаж сална даа.

	Өшиж хилэгнэсэн Кроны9 хүүгээс

	Өршөөл яаж эрнэ дээ.

	Прометей

	Харгис хэрцгий Зевс

	Хатуу догшин хуультай ч

	Харих цагийн эцэст

	Хайр энэрэл олдох вий

	Улирах цагийн тоолон

	Уур хилэн нь намдах вий

	Тэр нэгэн цагт

	Тэрсэлж боссон надтай

	Эв найрамдал тогтоох гээд

	Эрж сурч ирэх вий.

	
НЭГДҮГЭЭР ЭПИЗОД

	Нэгдэх үзэгдэл

	Далайн10 ууган дагина

	Зевс бурхны тулгасан

	Зэмлэл ялыг хэлээч.

	Хатуу догшин харгисалсны

	Хамаг учрыг яриач.

	Үнэн бүхнийг бидэнд хэлээч

	Эсхүл чамд хэцүү байна уу?

	Прометей

	Хэлж ярих ч хэцүү байна.

	Хэлэхгүй байх ч бэрх байна.

	Чухам яадаг юм билээ.

	Цухалдаж бүр зовоод байна.

	Шидэт мөнхийн бурхад гэгч

	Ширүүн догшин хямралдаж

	Алдар хүндийн төлөө

	Амь тэмцэн тулалдаж

	Зарим нэг нь өвөг эцгээ ниргээд

	Зевс бурхныг өргөмжлөх гэхэд

	Газар тэнгэрийн хүүд аваргуудын

	Ганц дотно зөвлөгч би байлаа.

	Тэгэвч би тэдэнд

	Тэр бүхнийг итгүүлж чадсангүй.

	Зусар, заль хоёрыг

	Зүхэж тэд үздэг байлаа.

	Зоримог ганц хүчээр

	Засаг төрд шунадаг байлаа.

	Тэгэхэд харин Фемида-Гей11 маань

	Тэнхэл хүчтэй нь биш

	Ов зальтай нь ялна гэж

	Онцолж над захидаг сан.

	Зөвлөж түүнийг хэлэхэд

	Зөрж тэд маргаад

	Зөвшиж надтай ярихгүй

	Зөрүү муухай хардаг сан.

	Тэмцэж хямрагдсан тэр үед

	Төрсөн ганц эхтэйгээ

	Зевс бурхныг дэмжих нь

	Зүйтэй гэж би бодлоо.

	Энэ ч учраас түүнтэй

	Эвийн холбоог тогтоов би.

	Зөвлөж миний хэлснээр Тартар

	Зевсийг шадар бурхадтай нь

	Хав харанхуй нүхэндээ

	Халхалж нуусан юм.

	Амь насыг нь аврах гэж

	Ач тус хүргэтэл

	Зевс бурхан хилэгнэж

	Зэрлэг хэрцгийгээр хонзогнолоо.

	Хаан эзний өвчин гэдэг хэцүү

	Хань нөхдөө хардана гэдэг бэрх

	Хамсаатан холбоотноо зүхнэ гэдэг хязгааргүй.

	Хаана ч гэсэн тэд ийм л байдаг юм.

	Тамлаж зовоосон учрыг

	Та нар надаас асуулаа.

	Үнэн ганц учрыг

	Өчиж би илчилье.

	Хамгийг захирагч Зевс

	Хаан ширээнд залраад

	Олон бурхад нартаа

	Оноож албыг нь хуваахдаа

	Зовлонт хүмүүсийг орхиж

	Золиосонд гаргахаар шийдлээ.

	Хүн төрөлхтнийг хүйс тэмтрээд

	Хүж дэлхийд шинэ хүн төрүүлнэ гэлээ.

	Зовлонт хүмүүсийн төлөө

	Зориглон тэмцэх бурхан гарсангүй.

	Ганцаар би харин зориглож

	Гаслант хүмүүсийг аварлаа.

	Тэгэхээр намайг Зевс

	Тэрс хэрэг үйлдэв гэж

	Хадан хясаанд цовдлоод

	Хамгийн муугаар зовоолоо.

	Ингээд би зовж байна.

	Идэр бие минь шаналж байна.

	Зевсийн талынхныг харахаар

	Зэвүү хорсол төрөх юм.

	Эгэл хүмүүсийг өршөөгөөд би

	Энэрэл хайр үзсэнгүй.

	Бурхдын хаан Зевс

	Бузар хэрцгий цээрлүүллээ.

	Эрэмдэг болсон миний царай

	Эрхт Зевсийг гутаах вий...

	Далайн ууган дагина

	Зоригт баатар Прометей минь

	Зовж өрөвддөггүй тэд

	Цэл мөсөн зүрхтнүүд

	Цэвдэг хүйтэн сэтгэлтнүүд

	Ингэж тамлахыг чинь хараагүй болоосой

	Элэг зүрх минь эмтэрч байна.

	Прометей

	Хань нөхөд минь харамсаж байгаа л байх

	Хайран бие минь даан ч хөөрхийлөлтэй.

	Далайн ууган дагина

	Хэлж ярьснаасаа өөр

	Хэрэг чи хийгээгүй биз.

	Прометей

	Хийсээн, хөнөөх муухай аюулаас

	Хүн төрөлхтнийг аварсаан.

	Далайн ууган дагина

	Эгэл тэр хүмүүсээ

	Эмчилж яаж анагаав чи?

	Прометей

	Ирэх маргаашдаа найдах

	Итгэл тэдэнд төрүүллээ.

	Далайн ууган дагина

	Сүйрэх шахсан хүмүүсийн

	Сүлд хийморийг сэргээжээ чи минь

	Прометей

	Ганц үүгээр зогсохгүй

	Гал бас тэдэнд авч өгсөн.

	Далайн ууган дагина

	Энэ хэрэгт Зевс

	Ингэж хэрцгий тамлав уу?

	Прометей

	Тэгэлгүй яах вэ, та минь

	Тэвчиж баршгүй тамлаж байна.

	Далайн ууган дагина

	Эдлэх энэ ялд чинь

	Эцэслэх хугацаа бий юу?

	Прометей

	Эрхт Зевсийг өршөөхөөс наана

	Эцэслэх хугацаа байхгүй.

	Далайн ууган дагина

	Аварч тэр чамайг өршөөх үү

	Амь горьдож чи хүлээх үү

	Алдаа хийсэн гэдгээ

	Анхаарч чи минь мэдэв үү.

	Үйлт хэргийн чинь тухай

	Үг хэлэх ч хэцүүхэн байна.

	Үйлдсэн хэргээ мартаж

	Үйлээс мултрахаа л бод чи.

	Хар гинжээр дөнгөлүүлээгүй байхад

	Хал зовлон амсаагүй явахад

	Зовж талхиулсан үйлтэнд

	Захиж сургах амархан шүү.

	Үйлийн мууг үзэхээ

	Урдаас би зөгнөсөн юм.

	Гэвч би зориуд

	Гэмгүй хүмүүст туслаад

	Гэм ял хүлээж

	Гэмтэн гэгдэхээ мэдсэн юм.

	Харин тэгэхдээ би

	Хатанги хахир энэ газар

	Хар гинжээр дөнгөлүүлж

	Хадан хясаанд цовдлуулж

	Хатаж гандаж үхэхээр

	Харгис хэрцгий тамлуулна гэж

	Энэ насандаа санасангүй.

	Эргэцүүлж ердөө бодсонгүй.

	Үйл тамыг минь үзээд

	Үймэрч уйлахын хэрэггүй

	Хорвоо дэлхийдээ очиж

	Хойч өдөр яахыг минь

	Мэдэж сайн дуулаад

	Мэдэгдэж над хэлээрэй

	Хүлээ жаахан хүлээ

	Хүлцэшгүй зовлонг минь хуваалц.

	Гай зовлон аюултай

	Гарах газар олонтой.

	Үйлийн энэ үрийг бас

	Үзэж та нар мэднэ шүү.

	Далайн ууган дагина

	Хар л даа Прометей минь хар

	Хал зовлонг чинь хуваалцаж байна бид

	Эл их зовлонгийн чинь

	Эцэс юу болохыг сонсох гээд

	Цэн шувуу нисдэг

	Цэнхэр замаасаа гарч, 

	Эрхт тэнгэрт дүүлдэг

	Илбэт хивсээ орхиж, 

	Хайрга чулуун хөрстэй

	Хатуу ширүүн газар

	Булбарай нүцгэн хөлөөрөө

	Бууж бид чинь очъё.

	(Далайн дагинас нисэгч хөлгөөсөө буух ба Далай өвгөн жигүүрт хөлгөөрөө нисэж ирнэ)

	Далай

	Чин зоригт Прометей минь

	Чиний төлөө би чинь

	Аюулт замыг туулж

	Алс тэртээгээс ирлээ.

	Агсам жигүүрт хөлөг минь

	Аваад наашаа нислээ.

	Жолоо цулбуургүй довтолгож

	Зорьсон хүслээр авчирлаа.

	Аав ээжийн холбоотой

	Алаг бөөрний сүлбээтэй

	Хан дэлхийд төрөл болсон

	Хайрлаж хүндэлдэг чинийхээ

	Хал зовлонг сонсоод

	Харамсаж би гунилаа.

	Үнэн үг үнэтэй шүү.

	Үйлээс аврах замтай шүү.

	Худал хоосон үгээр

	Хуурч мэхлэхэд дургүй шүү би.

	Хэрхэн яаж туслахыг минь

	Хэлж зааж өгөөч.

	Өвгөн Далайгаас чинь өөр

	Үнэнч нөхөд хорвоод үгүй шүү.

	Зөрж үүнээс маргалгүй

	Зөвшөөрч чи хүлээнэ биз.

	Прометей

	Хал зовлонг минь хуваалцах гэж

	Хаа холоос ирээ юү та, 

	Хан их Далай та

	Хадат агуйгаа орхиод

	Харь энэ газар ирэх гэж

	Хатан зориг гаргаа юу.

	Алаг нүднийхээ нулимсыг

	Асгаруулж надтай зовох гээ юу.

	Аюулт энэ үйлийг

	Адилхан та хуваалцах гээ юү.

	Хаан ширээнд залрахад нь

	Хамгаар тусалсан нөхрөө

	Хартай догшин Зевсийн

	Харгисалж байхыг хараач та.

	Далай

	Хайрт анд Прометей минь

	Харж байна би чамайг

	Арга зальтай ч гэсэн чамд

	Анхааруулж захих зүйл байна.

	Хар ганц хүчиндээ

	Хамаагүй бүү найд

	Хатуу зоримог зангаа

	Хариаж чи минь болгоо.

	Бурхдын хаан шинээр заларлаа

	Бушуу чи минь шинэ бурхан бол.

	Хатуу ширүүн үгээр

	Харьцаж ярьдгаа боль.

	Хаан Зевсээс дээгүүр заларвал

	Харин чи өөрөө мэдэх сэн.

	Тэгэхэд чи минь харин

	Тэрс энэ хэргээ

	Огт буруу гэдгийг

	Ойлгож сайн тунгаах сан.

	Ухаа сэхээ орж

	Уур хилэнгээ дар.

	Адгийн энэ тамаас

	Аргалж мултрахыг хичээ.

	Хэлсэн үгийг минь

	Хэрэггүйд бүү бодоорой

	Хэдэр догшин үг

	Хэрхэн зовоодгийг ойлго.

	Зевс бурхандаа сөгдөхгүй

	Зөрж тэрсэлдэг чинь буруу.

	Аюул зовлон нэмэхээс биш

	Ашиг чамд олдохгүй

	Буурал багшийнхаа үгийг сонс

	Бурхан дээдэстээ бүү тэрсэл.

	Харах нүдээ нээ

	Харгис эзэнтэйгээ сана.

	Явъя даа би одоо

	Яаж мэдэх вэ бас

	Зовлон үйлээс чинь хагацаах

	Зол завшаан олдож магадгүй.

	Эзэн Зевстээ сөгдөж

	Этгээд үгсээ орхи.

	Өөрөө чи ухаантай

	Өрөөл бусдаас туршлагатай.

	Ам задгайтад ташуур олныг

	Алзаж цөхөхгүй мэдэх ёстой чи.

	Прометей

	Хамсаж хоёул зүтгэчхээд

	Хамтарч цуг тэрсэлчхээд

	Хамаагүй юм шиг царайлах

	Хачин юм бас байдаг аа.

	Боль гэнэ ээ, болихгүй ээ хө!

	Бас Зевстэй хуйвалдах болоо юу

	Зевсийн хилэн дарагдахгүй шүү

	Золиос нь болж харлав та.

	Далай

	Садан төрөлдөө болохоор

	Сайхан сургадаг юм байна чи

	Ам хэлээрээ үзүүлэх бус

	Ажлаараа үзүүлбэл дээр биз.

	Битгий намайг барь

	Би одоо явлаа.

	Өвгөн намайг очиход Зевс

	Өршөөж чамайг энэрнэ биз

	Прометей

	Гялайлаа гялайлаа Далай минь

	Гавьяа ачийг чинь мартахгүй

	Хэт санаа чинь биелэхгүй

	Хэрэг зориг чинь бүтэхгүй

	Дэмий юм битгий бод

	Дэмийрч хоосон бүү яв

	Зайл та, яв цаашаа

	Зайдуу газар очиж амар

	Тэсэх эцэсгүй өвдөж байна

	Тэгэвч би бас

	Өрөөл бусдыг зовооё гэж

	Өчүүхэн ч хүсэхгүй байна.

	Атлант12 ахынхаа тавиланг санаад

	Алаг зүрх шимширч байна.

	Баруун зүгийн оронд ах минь

	Бяртай ханхар мөрөөрөө

	Газар тэнгэрийг баганадсан

	Гайхамшигт хүчтэн гэгддэг байлаа

	Галт уулын нүүдэлчин

	Газраас төрсөн Тифон13

	Зуун толгойт мангасын

	Зовсныг бас яана.

	Зон бурхдыг эсэргүүцээд

	Зориглож боссон тэр

	Араа шүдээ хавирч

	Архирч урагшаа давшлаад

	Алаг нүдээ эргэлдүүлж

	Гал цахилгаан улалзуулаад

	Хаан Зевсийг зүхэж

	Хатан төрийг нь донсолгов.

	Тэгтэл харин Зевс

	Тэрслэгч дайснаа дарах гээд

	Гал цахилгаан улалзуулж

	Газар тэнгэр нүргэлүүлж

	Омогт догшин ахын минь

	Омрууг дарж номхотгов.

	Цохилох халуун зүрх рүү нь

	Чанга гэгч нь дэлсээд

	Гал нурамд унагаж

	Гол биеийг нь шатаав.

	Ханхар том ах минь

	Эзгүй хээр хэвтсээр

	Харанхуй их Этнагийн14

	Халуун нурамд дарагджээ.

	Хайрт ахын минь эцэслэсэн

	Хадат тэр хясаанаас

	Эрдэнэ эрээд Гефест

	Эргэж харихаа мартжээ.

	Харих цагийн эцэст

	Хавцал хадны гүнээс

	Ув улаан гал

	Улалзаж харвах вий.

	Улалзах тэр гал

	Уудам их Сицилийн

	Үржилт өргөн талыг

	Үнсэн чандар болгох вий.

	Зевс бурханд хуйхлуулсан ч

	Зэрлэг хэрцгий тамлуулсан ч

	Ухаант Тифон амилах вий.

	Улалзах галаа бадраах вий.

	Харах хоёр нүд чинь

	Харалган болоогүй биз Далай минь

	Зааж танд зөвлөх

	Заяасан багш чинь болох гээгүй би

	Арга замаа хайж

	Амиа та авар

	Уурсаж хилэгнэсэн Зевсийн

	Уушги зүрхийг намдтал

	Үйлийн энэ тамыг

	Үзэж эдлэх вий би.

	Далай

	Ухаант мэргэн Прометей минь

	Ухаарч чи эс андаа ч

	Үнэн голоос зөвлөсөн үг

	Үймэрсэн сэтгэлийг анагаадаг шүү.

	Прометей

	Зүйтэй таны хэлдэг зөв

	Зүрх сэтгэлийн шархыг

	Анагааж дор нь эмчилбэл

	Аюул хаанаас учрах вэ

	Далай

	Тэгвэл чи хэлээ ч

	Тэрс бурууг минь засаач.

	Махарч зүтгэсэн миний

	Мадаг алдаа хаана байна вэ.

	Прометей

	Үл бүтэх санаанд чинь байна

	Үгүй хоосон зүтгэлд чинь ч байна

	Далай

	Үгүй тийм биш, Прометей минь

	Урагш муут ухаантнаас дээрдэх вий.

	Прометей

	Андгайлж хэлсэн үгээ та

	Алдаанд минь тооц л доо.

	Далай

	Эргэж намайг хариасай гэж

	Үнэхээр чи хүсэж байна уу?

	Прометей

	Хайрлаж намайг гэсээр

	Хал зовлон эдлэв та

	Далай

	Хүчит шинэ эзнээ

	Хилэгнэх вий гэж бодоо юу чи?

	Прометей

	Тийм тийм Далай минь

	Түүний уурыг хүрүүзэй та

	Далай

	Хал зовлон чинь сургаал боллоо над

	Харья даа би одоо Прометей минь!

	Прометей

	Эргэж одоо харь та

	Эргэцүүлж сайн бод дотроо.

	Далай

	Тэртээ тэргүй харилаа би

	Тэнхээт хурдан хөлөг минь

	Халих жигүүрээ дэвээд

	Харихын мөрөөдөл болж байна

	Алжааж бүр цуцаад

	Амрахын хүслэн болж байна

	Далай холдож одно

	 

	
НЭГДҮГЭЭР СТАСИМ

	Далайн дагинас

	НЭГДҮГЭЭР БАДАГ

	Үйлт амьдралыг чинь хараад

	Үерийн ус шиг нулимс

	Усгал тунгалаг нүднээс минь

	Урсаж мэлмэрэн асгарч байна

	Харгис хэрцгий Зевс

	Хаан ширээнд залраад

	Хатуу догшин хуулиар

	Хан хорвоог захирч

	Хатан төмөр жадаар

	Хамгийг дарангуйлж байна.

	НЭГДҮГЭЭР ЭСРЭГ БАДАГ

	Дун бишгүүр хангинаж

	Дуулим хорвоо гаслан

	Энх цагийг мөрөөдөж

	Эртний алдраа дуурьсаж

	Ариун төрөө санаж

	Азийн талд амьдардаг

	Алдарт баатруудаа дуудан

	Асар ихээр гашуудаж байна

	Зон хүмүүс чиний

	Зовж байгааг сонсоод

	Өр зүрхэндээ өрөвдөж

	Өөрийн эрхгүй уйлж байна

	ХОЁРДУГААР БАДАГ

	Хөлөг морины хурдаар

	Холхид нутагт дүүлсэн

	Гоо үзэсгэлэнт охид ч

	Гуньж шаналаад уйлж байна.

	Халгих Меотийн15 тэртээ

	Хаа хол нүүдэг

	Хангал удмын скифүүд хүртэл

	Хайрлаж өрөвдөөд уйлж байна

	ХОЁРДУГААР ЭСРЭГ БАДАГ

	Арес нутгийн баатар

	Аянч дайчин арийчууд16

	Сүмбэр Кавказын хаданд

	Сүндэрлэж ярайсан хотууд

	Илдийн хурцаар зэвсэглэсэн

	Идэр баатар цэргүүд

	Эрэлхэг Прометей чамайг гэж

	Энэлж шаналан уйлж байна

	Хангинах хурц илд нь хүртэл

	Харамсаад бас чахарч байна

	ГУРАВДУГААР БАДАГ

	Гавлуулж зовсон бурхныг

	Ганцхан удаа харсан юм бид

	Аварга Атлант тэгэхэд

	Адгийн тамд унасан юм.

	Газар тэнгэрийг баганадсан

	Гайхамшигт тэр аварга

	Эрэлхэг Прометей чамайг гэж

	Эцэлж шаналан уйлж байна

	ГУРАВДУГААР ЭСРЭГ БАДАГ

	Хан тэнгис хүрхэрч

	Халгих долгион нь нүргэлж

	Хав харанхуй цүнхлээдээ

	Харамсаж гаслаад цутгарч байна.

	Хорвоо ертөнцийн ёроол дахь

	Хонгил хоосон агуйнууд

	Газар дэлхийн хэвлий дэх

	Гүн харанхуй хөндийнүүд

	Аварга Прометей чамайг гэж

	Архирч хүрхрээд нүргэлж байна.

	Мөнгөн болроор гялалзах

	Мөрөн голын ус нь

	Мөнхийн баатар чамайг гэсэн

	Мөрөөдөл хүслээр мэлтэлзэж байна.

	
ХОЁРДУГААР ЭПИЗОД

	Прометей

	(Дуугүй байсныхаа дараа)

	Бардам сэтгэлдээ болоод

	Дуугүй байгаа юм биш би

	Зүдүүр зовлон эдлээд

	Зүрх сэтгэл шимширч байна

	Дэвшиж заларсан бурхдад

	Дээдийн тушаал хүртээв би...

	Ачит тэр үйлсээ 

	Ахиж дурдаад яах вэ?

	Зовлонт хүмүүсийн тухай

	Зориуд одоо ярья

	Ухвар мөчид хүмүүст

	Ухаан оюун оруулж

	Сэтгэж бодохоор хурц

	Сэрэл мэдрэл төрүүлэв, 

	Жирийн олон түмнийг

	Зэмлэж би ярих гээгүй.

	Ач тусынхаа тухай

	Ахиж бас дурдах гэсэн юм.

	Хүй олноороо тэд

	Хүрч болгосон зүйлгүй.

	Үй олноороо тэд

	Үзэж мэдсэн юмгүй.

	Сүүдэрт харанхуй нүхэнд

	Сүүмгэр битүү мананд

	Үй түмэн жил

	Үхсэн амьдын хооронд

	Үлгэн салган амьдарч

	Үйл тамаа үзсэн юм.

	Тоосго цохиж, дүнз зүсэж

	Том байшин барьдаггүй байлаа.

	Хорхой шавж буцалсан

	Хогийн муухай үүрэнд

	Ээх нар үздэггүй

	Этгээд бөглүү нүхэнд

	Дүлий юм шиг битүү

	Дүн харанхуй агуйд

	Өнжин хонон амьдарч

	Өдөр шөнө хороодог байв.

	Идэр ес тачигнах өвлийн хүйтэн

	Өнгийн цэцэг соёолох хаврын урин

	Өнтэй зун, тухтай цагийн дохиог

	Урьдаас тэд мэддэггүй байлаа.

	Энэ ч учраас тэд

	Элдэв ажил хийхдээ

	Бодож санаснаараа зүтгээд

	Болгож ер бүтээдэггүй байлаа

	Мандах нар

	Манхайж гарах дорныг

	Шингэх нар

	Шижрээр будрах өрнийг

	Анх тэдэнд ойлгуулж

	Ашдын ирээдүйг нь заалаа.

	Эрдэм номын оньс болсон

	Энгийн тоо, цагаан толгойг

	Эвлүүлж өөрөө зохиогоод

	Эзэмшүүлж тэдэнд сургалаа.

	Бүхий олныг тунгаах

	Бүтээлч оюуныг нь хөгжөөлөө.

	Хазаар буулга анх хийж

	Хангал хөлгийг нь номготгож

	Хөсөг тэргэнд хөллөөд

	Хүнд дарамт болсон ачааг

	Хүний нуруунаас авлаа.

	Хөх далайд хөвөх

	Хөлөг онгоц хийлээ.

	Зүдгүүрт хүмүүсийн төлөө

	Зүтгэж ихийг бүтээсэн ч

	Гавлаж тамласан үйлээс

	Гарах аргаа олдоггүй.

	Далайн ууган дагина

	Үй зовлонд өртөж

	Ухаан оюун чинь балартаад

	Эрдэм мэдлэг мөхөс

	Эмчийн адил болжээ чи.

	Эмгэг болсон өвчнөө

	Эдгээж ер чадахгүй

	Энэлж шаналан гансраад

	Ингэж тамлаж байх гэж чи.

	Прометей

	Чимээгүй та нар сонсоорой

	Чихээ тавиад чагнаарай

	Гардаж хийсэн бүхэнд минь

	Гайхаж та нар шагшрах вий.

	Анагаах чадалтай ургамал

	Амилуулах хүчтэй эм

	Түрхэх тос мэддэггүй

	Түмэн хүнийг эмчиллээ би.

	Эм, утлага мэддэггүй тэд

	Эдгэрч чадахгүй сүйрч байлаа.

	Эмгэг өвчнөөс хагацаадаг

	Эдгээж бүгдийг анагаадаг

	Эм найруулах аргыг

	Эзэмшүүлж тэдэнд сургалаа.

	Онош тавьдаг аргыг

	Ойлгуулж бас өглөө.

	Зүүд нойр бүхнийх нь

	Зөв бурууг тайлж, 

	Мулгуу хоосон үгний

	Мунхаг харанхуйг илчилж

	Туулах замын уртад

	Тулгарах бүхнийг тоочлоо.

	Дүйз олон шувууны

	Дүүлж халих ялгаа

	Өд сөдөөр гоё, 

	Өвдөж зовсон ядуу

	Өлөн ховдог махчдыг

	Үзүүлж бас хэллээ.

	Аз жаргал залгуулах

	Аюул хөнөөл учруулах

	Алин болохыг нь хүртэл

	Ажуулж бас сургалаа.

	Бичин олон шувуудын

	Бие биедээ жиргээд

	Унд хоолоо олдог.

	Учирч хосоороо энхэрдэг

	Ухаж малтаж бужигнадаг

	Уурсаж хоорондоо дайтдаг

	Зан учрыг нь хүртэл

	Зааж би өглөө.

	Зон бурхдыг тахиж

	Золиос барьцад гаргах

	Үйл нь ирсэн амьтдын

	Элэг цөсний өнгийг

	Ажиж урьдаас таньдаг

	Аргыг ч бас сургалаа.

	Тавиг золиосонд гаргадаг

	Тарган өөхтэй махыг

	Хүй олны өмнө

	Хүчит дөлөнд хуйхалж

	Өлсөж ядсан хүмүүст

	Өег сайхан хоол хийж

	Өлбөрч үхэх аюулаас

	Өршөөж би авраад, 

	Амтат хоол бэлдэх

	Аргыг тэдэнд заагаад

	Бэдчиж сохроор тэмтэчсэн

	Бэрх замаас нь гаргалаа.

	Хөрсний гүнд нуугдсан

	Ховор нандин эрдэнэ

	Алт, мөнгө, төмрийг

	Анх намайг олж

	Хүний гарт өгөөгүй гэж

	Хэн мартахгүй билээ.

	Тэрсэлж үүнээс зөрөх

	Тэрс бардам байхгүй.

	Хэд гурван үгээр

	Хэлж шууд илчлэхэд

	Хүний сурсан ажил чинь

	Хөөрхий Прометейн ач юм шүү

	Далайн ууган дагина

	Үхэх дөхсөн хүмүүст

	Үнэхээр их тусалжээ чи.

	Аюулт энэ зовлонгоос

	Амиа одоо авраач.

	Гайт хар дөнгөнөөс

	Гарч заавал мултраад

	Харгис догшин Зевстэй

	Халз тулж ялна гэдэгт

	Хань болсон би чинь

	Хатуу итгэж байна.

	Прометей

	Хаанаас тэгэх вэ, дагина минь

	Хаан Зевсийн өөдөөс

	Дайрч ганцаар босоод

	Давах хүчин заяасангүй.

	Буман зовлон эдэлсээр

	Буй биеэ зовоосоор

	Сульдаж туйлдахын үед

	Сугарч би мултарна

	Зориг самбаа байвч

	Цовдлуулсан прометей 

	Зевсийн хүч илүү юм.

	Зоримог түүний хэрэг

	Зогсоох аргагүй ширүүн юм.

	Далайн ууган дагина

	Ширүүн тэр хэргийг нь

	Шийдэж хэн эрхэлдэг юм бэ

	Прометей

	Гүн мэргэн ухаантай

	Гурван Мойр, эриний17 эрхэлдэг юм

	Далайн ууган дагина

	Тэгвэл Зевс чинь

	Тэр бурхдаас дутуу юм уу

	Прометей

	Сүр хүчээр дутуугүй ч гэсэн

	Гундаж ядсан бүсгүйн

	Гунигт замыг сонсох гэсэн

	Таны нэгэн хүслийг

	Таалал ёсоор гүйцэтгэв би

	Уурсаж хилэгнэсэн Герийн

	Уршигт хар гайгаар

	Цөхөж ядсан энэ бүсгүй

	Чухам ямар үйлтэй

	Хойчийн өдөр тулгарахыг

	Хэлж одоо өгье би.

	Инах эцгийн үр

	Энхрий ганц бүсгүй минь

	Эдлэх их зовлонгийнхоо

	Эцсийг чи мэдье гэвэл

	Өчиж хэлсэн үгийг минь

	Өр зүрхэндээ нуугаарай.

	Эндээс чи гарсаар, 

	Ээдрээт замаар явсаар, 

	Мандах нарыг зүглэж

	Манхан талыг туулж

	Нүргэлэх тэнгэрийн хаяа

	Нүүдэлч скиф рүү очоорой

	Тэр олон скиф

	Тэнгэрийн нарны доор

	Тэрэг сүрлэн гэртэйгээ

	Тэнд эндгүй нүүж

	Мэргэн ончтой нум саадгаа

	Мөрөндөө агсан явах вий

	Харин чи тэдэн рүү

	Шууд битгий очоорой.

	Халгиж хүрхрэх тэнгисийн

	Хадат цавчим эргээр

	Саатаж ер зогсолгүй

	Шалав түргэн яваарай.

	Халгих тэр тэнгисийн

	Харалдаа зүүн талд

	Балт төмрийн дархан

	Балмад халибууд25 бий.

	Халдаж тэд ядашгүй

	Харж болгоож яваарай.

	Харгис хэрцгий улс шүү

	Харь нутгийнханд ширүүн шүү

	Гүйж цааш явтал

	Гүн цүнхэл гол бий.

	Гүйхэн газаргүй

	Гүн цүнхэл нэрдээ таарсан

	Ёроолгүй их тэнгис шиг

	Ёстой гүн гол шүү.

	Тэр голыг өгсөж

	Эх өөд нь чи яваарай.

	Тэгтэл чиний өмнө

	Тэнгэр тулж сүндэрлэсэн

	Тэвхэн цагаан Кавказ

	Дүнхийж харагдах вий.

	Сарьдаг өндөр түүний

	Салаа хавцал бүхнээс

	Цас мөсөн гол

	Цалгин халгиж шуугих вий.

	Охьюу тэнгэрээд цоройсон

	Одон мичидтэй зэрэглэсэн

	Хан өндөр Кавказын

	Хяр хэцээр давж

	Бага үдийн хэрд

	Яг замдаа ороод

	Зүг чигээ орхилгүй

	Шув шулуун яваарай.

	Харь алс тэр газар

	Халдаж харчуулд дайсагнадаг

	Морьт эмс цэрэгтэй

	Магад чи тулгарна.

	Омогт догшин тэд

	Оволзох фермодонтын26 эрэгт

	Онгон Фелискирийн27 дэргэд

	Отож гэтэж явах вий.

	Саад аюултай тэр газар

	Сальмидесын28 хошуу гэж бий.

	Сальмидесын хошууны тэнд

	Сайрт гүйхэн газар бий.

	Хөнөөлт тэр газар

	Хөлөг онгоцонд осолтой.

	Айж тэвдсэн далайчдын

	Амь насанд аюултай.

	Хүрч чамайг очмогц

	Хүрэх замыг чинь заах

	Тусч сайн нөхөд

	Тулгарч бас дайралдана.

	Тэгээд цаашаа явж

	Тэнгисийн давчуу хаалга

	Истм Киммерийн29 хойг руу

	Эгцэлж очих вий чи

	Зорьж тэнд хүрмэгц

	Зориг хийморио хөвчилж

	Өргөн Меотидын хоолойгоор30

	Өгсөж сэлэх хэрэгтэй.

	Өвч чадлаар туулсан

	Өргөн тэр хоолой чинь

	Өнөр олон дунд

	Өнө мөнх дурсагдах вий.

	Үеийн үед тэр

	«Үхрийн эвэр» гэж нэрших вий.

	Алс Европыг орхиж

	Азийн талд очих вий чи.

	Бурхдын хаан Зевс

	Бузар догшин хилэгнэжээ.

	Хөөрхий бүсгүй чамайг

	Хүйтэн сэтгэлээр тамлажээ.

	Ямбат тэр бурхан

	Ядсан бүсгүй чамтай

	Хөлчүүрхэн цэнгэх хүслээ

	Хөсөрдөж эс бүтэхээр

	Хилэн уур нь дүрэлзээд

	Хөөлгөж чамайг явуулжээ.

	Зовлонт хэцүү амьтантай

	Учирч нийлэх шахжээ чи.

	Хувьгүй мунхаг үйлээр

	Хуримлах бас дөхжээ чи.

	Дуулгаж миний хэлсэн бүхэн

	Дуулж чиний сонссон болгон

	Эдлэх их зовлонгийн чинь

	Эхлэл юм шүү зөвхөн.

	Ио

	Ямар их үйл вэ тэр чинь

	Яадаг билээ одоо би чинь

	Прометей

	Уймарч чи бачимдаад

	Уйлж гаслан цорхиров уу.

	Үнэн бүгдийг дуулахаар

	Үймэрч чи тэвдэх болов уу

	Далайн ууган дагина

	Уйтгар зовлон эдлэхийг нь

	Урдаас чи зөгнөө юу?

	Прометей

	Эдэлж энэлэх зовлон нь

	Энгүй тэнгисээс их шүү

	Ио

	Аглаг энэ хорвоод

	Амьд явахын хэрэг байна уу!

	Хадан хясааны оройгоос

	Хальж доошоо нисээд

	Хайрга чулуун хөрсөн дээр

	Хамх унаж үхээд

	Хал зовлонгийнхоо туйлаас

	Хагацаж ангижрах минь яав

	Насан турш зовохоор

	Нэгэн өдөр үхсэн нь дээр биш үү!

	Прометей

	Тамлагдаж над шиг зовсон бол

	Тэвчиж чи давахгүй нь!

	Үйлээ хэдий үзэвч

	Үхэхийг би хүсэхгүй

	Үхэл гэдэг зөвхөн тайвшрал

	Үйлээс хагацах ядсан арга

	Бурхан Зевсийн ноёрхол

	Буцах замгүй сүйртэл

	Эдлэх миний зовлонд

	Эцэс хязгаар байхгүй

	Ио

	Эзэн Зевсийн ноёрхол

	Эцэслэж сүйрэх юм гэж үү!

	Прометей

	Баларч хэрэв нурвал

	Баярлахын ихээр баярлах уу чи

	Ио

	Тэгэлгүй яах вэ. Тэгнэ

	Түүнээс чинь болж би

	Түмэн зовлон эдэлж

	Түмнээс ичиж явна

	Прометей

	Тэгвэл чи сонсоод

	Тэсгэлгүй их баярлах вий

	Тэнэг хар Зевс

	Тэсэхгүй нэг сүйрэх вий

	Ио

	Хаан түүний титмийг

	Халдаж хэн булаах юм бэ.

	Прометей

	Өөдгүй юм сэтгэлээр

	Өөрөө тэр булаалгана

	Ио

	Хэрэг түвэг болохгүй бол

	Хэлж надад өгөөч

	Тэрс харгис түүний

	Титмийг хэн булаах юм бэ?

	Прометей

	Гэрлэж тэр хуримлаад

	Гэмшиж сүүлд нь харамсана

	Ио

	Хамаг олноор шагширсан

	Хатан дагинатай хуримлах юм уу

	Хал зовлонд нэрвэгдсэн

	Харц бүсгүйтэй ханилах юм уу?

	Дав дээр илчилж болдоггүй

	Далд хориотой нууц уу?

	Прометей

	Далд хориотой юмыг

	Дахиад чи асуулаа

	Илчилж бусдад ярих

	Эрх надад байхгүй

	Хаан төрийг нь тэгвэл

	Хатан авгай нь булаах юм уу!

	Прометей

	Хатан тэр авгай нь

	Хаан эцгээсээ хүчтэй

	Ханхар лут эрийг

	Хан хорвоод төрүүлнэ ээ

	Эрэлхэг тэр хүү нь

	Эцгийнхээ төрийг булаана.

	Ио

	Хувилгаан эзэн Зевс

	Хувь заяагаа мэдэхгүй гэж үү!

	Айхавтар тэр хүүгээ

	Аргалж ер дийлэхгүй гэж үү?

	Прометей

	Хар төмөр гинжнээс

	Хагацаж намайг салтал

	Давж дийлэх хүч

	Даан ч түүнд заяахгүй!

	Ио

	Зевс бурхны тааллаас

	Зөрж чамайг хэн суллах вэ?

	Прометей

	Чин зоригт нэгэн аврагч

	Чиний удмаас төрөх вий

	Ио

	Хүүе чи минь юу гэв?

	Хүү минь чамайг аварч

	Хал зовлонгоос чинь

	Хагацааж үүрд салгах юм уу!

	Прометей

	Төрөл нэгэн үр чинь

	Түдэж ядалгүй салгах вий

	Ио

	Хэлж урдаас мэдэхэд

	Хэцүү зөгнөл байна.

	Прометей

	Учрах зовлон бүхнийг

	Урьтаж мэдэх хэрэг үгүй

	Ио

	Урьтаж амлаж хэлснээсээ

	Ухарч битгий буцаарай чи!

	Прометей

	Чухаг хоёр нууцын нэгийг

	Чухалчилж би илчилье

	Ио

	Чухаг хоёр нууцаа

	Цохож чи хэлээч

	Сонин хачин юм байна

	Сонсож би дуулъя

	Прометей

	Сонсож чиний дуулах гэснийг

	Сонсож чамд ярихдаа

	Зовж чиний шаналахыг

	Илчилж би хэлэх үү!

	Зориглож намайг аврагчийг

	Бахдаж би ярих уу

	Далайн ууган дагина

	Хүүхэн бид хоёрт туслаарай

	Хүсэж гуйсныг минь битгий зэмлэ

	Зорчиж тэнэх замыг нь

	Зааж түүнд өгөөрэй.

	Зовлонгоос чамайг аврах

	Зоригтноо над хэлээрэй

	Прометей

	Хүсэж гуйсан болгоныг чинь

	Хүлцэж мэгдрэлгүй хариулъя

	Санаж мөрөөдсөн бүхэн чинь

	Саад тотгоргүй биелнэ

	Зовж ядсан Ио чамд

	Зорчих замыг чинь заая

	Захиж хэлсэн үгийг минь

	Заавал чи дагаарай

	Ази Европыг заагласан

	Аварга мөрнийг гатлаад

	Аагим халуун нартай

	Алс Дорнодод эргээрэй.

	Эргэж цаашаа явахдаа

	Эгцэлж дорныг зорихдоо

	Булгилан цалгилж хүрхрэх

	Буурал тэнгисийг гатлаарай

	Тэр тэнгисийн цаана

	Тэртээ дорно зүгт

	Гоо сайхан Кисфен31

	Горгоны их талд

	Цэн хунгаас ялгаагүй

	Цэмцгэр гоолиг төрсөн

	Санчиг үс нь буурал

	Сайхан гурван форкид32 бүсгүй

	Туулж өнгөрөх замд чинь

	Тулгарч чамтай учрах вий

	Халзалж тэдэнтэй учрахад

	Харах нүд нь өрөөсөн байх вий.

	Уулзаж тэдэнтэй ярихад

	Үүдэн шүд нь ганцхан байх вий

	Сайх тэр бүсгүйчүүл

	Сарны туяа, нарны гэрлийг

	Хан хорвоод мэндэлсээр

	Харж үзээгүй юм шүү.

	Анд үеийн тэдэнтэй

	Айл саахалт явдаг

	Элэн халих жигүүртэй

	Эгч дүү гурван бүсгүй бий.

	Гоо үзэсгэлэн төгс

	Горгон бүсгүй тэдний

	Хос залаа гэзэгт нь

	Хорт могой нуугдаатай.

	Хонгор бяцхан зүрхэнд нь

	Хор хөнөөл шүглээтэй.

	Ажиж тэднийг харагсдын

	Амь нь сүйрдэг юм шүү!

	Амь насаа хамгаалж

	Анхаарч сэрэмжилж яваарай

	Гундаж шаналж тэнэх

	Гунигт замаа сонгоорой.

	Зэвүүн хурц хумстай

	Зевсийн хар мангас

	Гэтэж сэмхэн отоод

	Гэнэдүүлж зуудаг ноход

	Эрдэнэ алтаар урссан, 

	Элс манхнаар эрчилсэн 

	Эмнэг догшин Плутоны33

	Эрэг хөвөөгөөр довтолгож

	Эрмэг агсам хөлгийн

	Эр зоригийг шалгасан

	Ганц нүдэт Аримасын34

	Гарт өртөхөөс болгоомжлоорой

	Эфиоп35 мөрөн цэлэлзсэн

	Эрдэнийн булаг мяралзсан

	Газар тэнгэрийн хязгаарт

	Газрын тэртээ мухарт

	Хар бараан царайтай

	Харц олон ард бий.

	Хөвөлзөж цэлэлзэх Эфиопын

	Хөвөө эргээр яваарай.

	Эрдэнэт Библийн36 уулнаас

	Эрчилж буусан Нилийн

	Цалгих мөнгөн долгион нь

	Цацаглан хүрхрээтэж шаагаад

	Сайхан тунгалаг усныхаа

	Салаалж урсах цутгалан, 

	Мянган хөшөөний орон

	Мисир37 нутгийг заах вий.

	Алсын алс тэртээ

	Анхил бяцхан үрстэйгээ

	Амьдарч суух газартаа

	Алзалгүй очих вий чи.

	Ярьж хэлсэн үг минь

	Ярвиг төвөгтэй байвал

	Магадалж сайн лавлаад

	Мадаггүй цөмийг тунгаагаарай.

	Асууж лавласан бүхнийг чинь

	Алгасаж орхилгүй хариулъя

	Бодож санаснаасаа илүү

	Бололцоо завтай байна би.

	Далайн ууган дагина

	Үйлт замын нь тухай

	Өгүүлж ярьж дуусаагүй юм уу

	Умартаж заримыг нь орхисон бол

	Ухаж санаад уудалж хэлээрэй.

	Аа хэрэв дууссан бол

	Асууж лавласан бүхэнд минь

	Алзахгүй шууд хариулаарай.

	Ахиж бас сануулаарай!

	Прометей

	Тулгарах хойд үйлээ

	Тунгааж мэдлээ тэр

	Хэлж ярьсан үгийг минь

	Болгоож сонслоо тэр.

	Хэрхэн зовж ирснийг нь

	Нэмж жаахан ярья.

	Өгүүлж хэлсэн бүхнээ

	Үнэн болохыг баталъя!

	Хэлж яриуштай бүхний

	Хэсэгхэн нь энэ шүү!

	Хэдийний биш саяхны нь

	Үйл зовлонгоос өгүүлье.

	Өндөр эрхт Зевсийн

	Өргөө гэрийг ярайлгаж

	Хаа холоос сүндэрлэсэн

	Хан их Додон

	Хүй Молосын38 нутагт

	Хүрч чамайг очиход

	Цацаг чимгэн гоёлтой

	Царс мод найгаж

	Яруу уран хэлээр

	Ярьж шууд эхлээд

	Буман бурхдын хаан

	Тэнгэр дээдэс Зевс

	Сонгож шилж авсан

	Содон гоолиг гэргийгээ гэж

	Хотол олонд чамайг магтаж

	Хорвоо дэлхийд зарлах вий.

	Үүнийг санахад чамд

	Үнэхээр сайхан байна уу!

	Дурсаж ингэж ярихад

	Дургүй чинь хүрч байна уу!

	Тэвдэж чи айгаад

	Тэнгисийн эргээр зугтжээ.

	Тэр чигээрээ гүйсээр

	Тэртээ Рей39 рүү явчихжээ.

	Ухаангүй чи хурдалснаа

	Мэдээд гэнэт буцжээ.

	Зон олон чамайг дурсаж

	Зовсон нэрээр чинь

	Булгилах их тэнгисийн

	Булан тохойг нэрлэх вий.

	Учрах үйл тавиланг

	Урьдаас би мэддэг юм.

	Олж сонссоноос чинь илүүг

	Оюун ухаан минь тунгаадаг юм.

	Урьтаж хэлэх үгээ

	Үүгээр би дуусгая, 

	Урьдын ярьж байсандаа

	Эргэж одоо оръё

	Мисир нутгийн хил дээр

	Нил40 мөрний адаг дээр

	Хамаг даяар цуутай

	Канот гэдэг хот бий.

	Зорьж тийшээ очмогц

	Золгож Зевс учраад

	Цовоо содон ухааныг

	Цогц биед чинь оруулаад

	Таалж илж янагласаар

	Танхил хүү төрүүлэх вий.

	Танхил тэр хүүгээ

	Тааллын үр Эпаф41 гэж

	Эцэг Зевс өөрөө

	Энэрч өхөөрдөж нэрлэх вий.

	Тас хар биетэй

	Танхил тэр хүү

	Өргөн Нилийн хөндийг

	Өвлөж эзэмших вий.

	Таван сар өнгөрөхөд

	Тавин гоолиг эгч нь

	Үеэл дүү нартайгаа

	Үелэн суухаас эмээж

	Аргос эх нутагтаа

	Аанай эргэж буцах вий.

	Ойн тагтаа хөөсөн

	Олон харцага шиг

	Омогт догшин харчуул

	Охидын хойноос хөөх вий.

	Зэрлэг тэднээс охидыг

	Зевс хамгаалах вий.

	Аймшигт харанхуй шөнө

	Авгай хүүхэнд алагдсан

	Олон эрийн хүүрийг

	Онгон Пеласгад42 оршуулах вий.

	Эхнэр авгайчуул хилэгнэж

	Эр нөхрийнхөө хоолойг огтлоод

	Урсаж олгойдсон цусаар нь

	Ирт мэсээ хатаах вий...

	Өнгөлөг Киприда43 ч гэсэн

	Өтөл муу дайсны

	Өр зүрхийг зүсэж

	Өшөө хонзонг минь авна...

	Учирч наргисан эрээ

	Хорлож яасан ч алахгүй.

	Уяхан өрөвч сэтгэлтэй

	Хонгор бүсгүй нэг л бий.

	Алж бусдыг хөнөөхөөс

	Айж явсан нь дээр гэдэг.

	Зүрх сэтгэл нь нинжин

	Зөөлөн өрөвч тэр бүсгүй

	Алдар цуугаа дуурьсах

	Аргос их хаадын

	Элэнц хуланц овгийг

	Энэ хорвоод заяажээ...

	Эд бүгдийг ярихад

	Үг над хүрэхгүй нь...

	Хэзээний тэр овгоос

	Хилэн хүч ихтэй

	Эрэмгий мэргэн харваач

	Эрэлхэг хүү төрж

	Үйлт энэ зовлонгоос

	Үүрд намайг хагацаана.

	Зөгнөлт энэ мэргийг

	Зоригт Аваргуудын эх

	Ухаант цэцэн Фемида

	Урьдчилж над хэлсэн юм.

	Энэ бүгдийг яривал

	Эцэс төгсгөлгүй үргэлжилнэ.

	Адаг сүүлд нь чамд

	Ашиг ер болохгүй.

	Ио

	Ээ халаг, ээ халаг

	Элэг цээж бачимдлаа.

	Хар хөлс асгарч

	Хамаг ухаан балартлаа, 

	Аюулт шумуул хатгаж

	Алд биеийг хордууллаа.

	Аюулхай зүрх дэлсэж

	Алаг нүд эрээлжиллээ.

	Үйл зовлон шүглэсэн

	Үхлийн шуурга дэгдэж

	Урьдах орчлонг харанхуйллаа.

	Урагшлах замыг хаалаа.

	Хэл ам таталдаж

	Хэлсэн үг орооцолдож

	Алдаж дандаа бүдрээд

	Алхаж чадахаа байлаа.

	Газар дэлхий эрээлжилж

	Галзуу өвчин тусжээ.

	(Ио ухаангүй гүйж одно)

	 

	
ГУРАВДУГААР СТАСИМ

	Далайн дагинас

	НЭГДҮГЭЭР БАДАГ

	Саруул мэргэн ухаандаа

	Сайтар тунгааж бодоод

	«Эн чацуу настныг

	Эхнэр болгож аваарай.

	Ингэж хэрэв ханилбал

	Насан туршдаа жаргана.

	Хүчин зүтгэж амьдардаг

	Хөөрхий ядуу боол чи

	Дээдэс удмын бүсгүйтэй

	Ханилж битгий суугаарай.

	Дэгжин баян хүүхэнтэй

	Хавьтаж битгий ойртоорой» гэж

	Зон олонд хандаж

	Захиж зөвлөж хэлсэн тэр.

	Мэдэж бүгдийг зөгнөдөг

	Мэргэн цэцэн ухаантайяа.

	НЭГДҮГЭЭР ЭСРЭГ БАДАГ

	Гоо сайхан төрсөн

	Гурван Мойр44 эгч минь

	Шунаг тачаангуй Зевсийн

	Шөнийн зугаа болохгүй.

	Хан тэнгэрээс заларсан

	Хаан бурхан түүнтэй

	Ханилж суух нь байтугай

	Хавьтаж яасан ч ойртохгүй

	Энэрэл хайраас хагацсан

	Энхрий жаахан бүсгүй

	Зэрэмдэг болсон Иог хараад

	Зүрх сэтгэл шимширч байна, 

	Хилэнт догшин Гера

	Хөөрхий бүсгүйг зүхэж

	Тэнэгэр уудам хорвоод

	Тэнэмэл болгон тамлажээ.

	 

	Эпод

	Адил чацуу настантай бол

	Амраглаж би суумаар байна.

	Сэтгэл зүрх нь догдолсон

	Шидэт олон бурхад

	Шийдсэн хайрын нүдээр

	Ширтэж битгий хараасай.

	Гэнэн залуу насандаа

	Хэтийн замаа алдах вий.

	Онгон эмнэг аашиндаа

	Олзлогдож Зевст өртөх вий.

	Анхил залуу насаа

	Амьдарч яаж өнгөрөөе дөө.

	Тачаангуй хүслэнт Зевсийн

	Тааллаас яаж хагацъя даа.

	 

	Эскод

	Прометей

	Зол жаргалдаа хадуурч

	Зевс бурхан бардамнавч

	Зориг омог нь намдаж

	Захирагдах цаг нь ирнэ

	Сүйрэх тавилант хуримаа

	Зарлаж тэр хийнэ.

	Сүрхий догшин Зевсийн

	Сүржин тэр хурим нь

	Эрхт засгийг нь булааж

	Эзэнт төрийг нь баллана.

	Уламжлалт ноёрхол

	Унаж тэгэхэд сүйрнэ.

	Ноёлж заларсан ширээнээсээ

	Нурж Зевс унахдаа

	Үр болсон ганц хүүгээ

	Үзэн ядаж зүхнэ.

	Сүйрч үхэх аюулаас

	Зайлж гарах аргыг

	Зевс бурхан түүнд

	Зөвлөж хэн ч хэлэхгүй

	Аюул хөнөөлөөс гэтлэх

	Аргыг нь би л мэднэ.

	Тэрс муу Зевст

	Тэгэвч би илчлэхгүй.

	Аянга цахилгаандаа эрдэж

	Аглаг хорвоог ноёлог тэр.

	Галт сумаараа гайхуулж

	Газар дэлхийг захираг тэр.

	Аянга цахилгаанаа нүргэлүүлэвч

	Ашиг түүнд олдохгүй.

	Галт сумаараа гайхуулавч

	Ганихаас өөр замгүй.

	Үйл нь ирсэн Зевс

	Үхлийн муугаар сүйдэж

	Үнсэн товрог болохыг

	Үзэж та нар тольдох вий.

	Эзэнт төрийг нь булаах

	Эрмэг зоригтой хүүг

	Хаан ширээнд нь залрах

	Хатан баатар эрийг

	Өргөн энэ хорвоод

	Өөрөө тэр төрүүлэх вий.

	Энхрийлж өсгөсөн үр нь

	Эрийн цээнд хүрээд

	Улалзах цахилгаанаас аюултай

	Дүрэлзэх их гал, 

	Нүргэлэх аянгаас аймшигтай

	Ниргэх их хүчийг

	Хан энэ хорвоогоос

	Хайж эрж олоод

	Тэнгис далайг долгилуулсан

	Тив дэлхийг донсолгосон

	Гүжир догшин Посейдоны45

	Гурван салаа мэсийг

	Хуурай модны мөчир шиг

	Хуга цохиж үсэргэх вий.

	Тэр нэгэн цагт

	Тэвдэж Зевс айгаад

	Ямба ихтэй дээдэс

	Ядсан боолын хооронд

	Ямар ялгаа байдгийг

	Ягштал нэг ойлгох вий.

	Далайн ууган дагина

	Хүсэж санаснаа чи

	Хүчирхэг Зевст зөгнөө юу?

	Прометей

	Санаж миний зөгнөсөн

	Саад тотгоргүй биелнэ.

	Далайн ууган дагина

	Хэлж байгаа үгэнд чинь

	Хэрхэн яаж итгэх билээ.

	Эзэн Зевсийг захирах

	Эрхт хаан гарна гэж үү?

	Прометей

	Гавлуулж тэр жанчуулахдаа

	Гасалж надаас дор цорхирох вий.

	Далайн ууган дагина

	Аймшигт ийм үг хэлэхдээ

	Айхгүй байна уу чи?

	Прометей

	Яалаа гэж айх юм бэ

	Ямар би үхэхээр биш!

	Далайн ууган дагина

	Үүнээс бүр хэцүү

	Үйл зовлон учруулбал яана.

	Прометей

	Учруулбал учруулаг

	Ухрааж намайг сөгдөөхгүй.

	Далайн ууган дагина

	Хүчирхэг Адрастейд сөгдөгсдийг

	Хүндэт мэргэд гэдэг шүү!

	Прометей

	Дээдэс эзэндээ чи

	Долигоно, сөгд зусард!

	Дошгин хэрцгий Зевс

	Даанч над хэрэг алга!

	Түрэмгий харгис Зевс

	Түрхэн зуураа ноёлог!

	Алс ирээдүйгүй Зевс

	Архирч тэндээ тонгочиг!

	Бурхдын хаан гээд

	Бузгай хэдий удах вэ тэр!

	Догшин шинэ эзнийхээ

	Дуулгаварт зарц болоод

	Бэмбэгэнэж бөндгөнөж явахыг нь

	Би мөдхөн харна.

	Гермес46 гарч ирнэ

	Зэрлэг яргачин Зевсийн

	Зарц элч нь ирлээ

	Сонсож дуулсан бүхнээ

	Сонсгож эзэндээ айлдах гээд

	Зусарч бялдууч юмс

	Зулгаа ханзартал шогших вий!

	Гермес

	Бусдын өмнө хөглөсөн

	Булай муу зальтан

	Буман бурханд тэрсэлсэн

	Бузар хар урвагч аа!

	Хүн шүү юмыг жаргаасан

	Хүж галын хулгайч аа!

	Чамтай ярих гэж ирлээ би.

	Чагнаж байгаад хариулаарай

	Хувилгаан эзэнд аюултай

	Хуримын тухай чалчсанаа

	Худал мадаггүй ярьж

	Хуу үнэхээр илчлэхийг

	Хаан эзэн өөрөө чамд

	Хатуу даалгаж тушаав.

	Мэдэж байгаа бүхнээ

	Мэгдрэх торох юмгүй

	Одоо шулуухан хэл.

	Илчилж бүгдийг хэлэхгүй

	Илүү явдал болгов чи!

	Зөрж ганцаар зүтгээд

	Зевсийн өршөөл үзэхгүй шүү.

	Прометей

	Бурхдын өмнө бөнжгөнөсөн

	Бузгай хар бялдууч чи

	Хээнцэр догь хэдэн үг

	Хэлхэж байгаад донгосов.

	Харалган сохроор бэдчиж

	Хаан ширээнд залраад

	Алтан өргөөндөө мөнхөжнө гэж

	Андуурч та нар горьдов!

	Хоёр муухай яргачны

	Ховх үсрэхийг харсан юм би, 

	Гуравдах яргачин Зевс

	Гутамшигтай мөдхөн сүйрнэ.

	Шинэ бурхдын өмнө

	Шимширч сөгдөнө гэж бодов уу чи?

	Хуурамч тэр бурхдаас чинь

	Хулчийж би айдаггүй юм.

	Ирсэн замаараа чи

	Сурсан дуугаа дуулаад буц!

	Илүү юм донгосоод

	Итгүүлэх гэдэг чинь гонж.

	Гермес

	Зөрж үргэлж аашилсаар

	Зоргоор ямагт зүтгэсээр

	Зовлон үйлийн далайд

	Жолоо цулбуураа алдах нь чи!

	Прометей

	Зовж хэдий ядавч

	Зусарч чиний өмнө

	Хэлж илчилж ярих

	Хэрэг надад байхгүй!

	Горилж битгий гуй

	Горьдож бүү хүлээ!

	Гермес

	Хатан төмрөөр дөнгөлүүлж

	Хадан хясаанд цовдлуулахаа

	Хаан Зевст үнэнч явахаас

	Хавьгүй хүндтэйд үзээ юү чи

	Прометей

	Тамлаж зовоосон бурхныг

	Тавлаж адилхан тарчлаах хэрэгтэй

	Гермес

	Энэлэл зовлон даагаад

	Эрдэж чи гайхуулаа юу?

	Прометей

	Тэгэлгүй яах вэ, тэгэлгүй яах вэ

	Тэрс муу дайснуудад

	Үйлт зовлонг эдлүүлэх юм сан.

	Үгүй Гермес чамд ч амсуулах юм сан!

	Гермес

	Зүдүүрт тавилантайгаа учирчхаад

	Зүхэж намайг зэмлэх гээ юү чи?

	Прометей

	Хааж нуулгүй хэлэхэд

	Хамаг бурхдыг занаж байна чи

	Ачтай хэрэг үйлдсэн намайг

	Алахаас наагуур тамлав тэд

	Гермес

	Гаарч битгий дэмийр чи

	Галзуу өвчин шүглэжээ чамд.

	Прометей

	Өштөн дайснаа занахыг

	Өвчин гэдэг бол өвдсөн л байх.

	Гермес

	Амжиж санасан чинь бүтсэн бол

	Аймшигтай хэрэг тарих байж шүү чи!

	Прометей

	Тэгэлгүй яах вэ

	Тэгж боддог чинь зөв.

	Гермес

	Зевс бурхан ч айлддаггүй

	Зэвүүн сүрхий юм хэлэх юм

	Прометей

	Цадиггүй тэр муу зөнөг

	Цагаа болохоор хэлэхгүй яах вэ

	Гермес

	Учир утгыг тунгаах

	Ухаан чамд ороогүй л байна даа

	Прометей

	Урагшгүй бурхны зарц чамтай

	Ухаан гаргаж яриад яах юм бэ!

	Гермес

	Хаан эцэг Зевстээ

	Хариулж чи өчихгүй нь ээ.

	Прометей

	Хариу өчиг сонсоно гэнэ шүү

	Хайр хишиг хүртээгээд тэр болов уу?

	Гермес

	Эргүү тэнэг жаал шиг

	Элдэвлэж надаар оролдох нь уу!

	Прометей

	Балчир жаалаас тэнэггүй гэж үү чи?

	Бас надаас хариу сонсох гэнэ шүү

	Зальхай муу Зевс

	Залхааж намайг цээрлүүлэх гээд

	Заль мэх гаргасан ч

	Зааж ял тулгасан ч

	Гав гинжээ мултлахгүй

	Гадас цовдоо сугалахгүй бол

	Хамаг нууцыг минь сонсох гэдэг

	Харин ёстой гонж биз!

	Гал цахилгаан улалзуулж

	Газар тэнгэр нүргэлүүлж

	Хан хорвоо хөмөрч

	Хамаг даяар сүйтгэсэн ч

	Харин намайг сөгдөөхгүй

	Хаан төрийг нь булаах

	Хатан зоригтныг илчлэхгүй би.

	Гермес

	Зөрж ганцаар тэрслээд

	Зөвтөж чи өршөөгдөхгүй.

	Прометей

	Тунгааж цөмийг дэнслээд

	Тулгарах бүхнээ мэдээд

	Шийдэж нэгэнт зориглоод

	Шийдвэр төгс байна би.

	Гермес

	Тэнэг мангуу золиг чи

	Тэрсэлж чигээрээ зүтгэл дээ.

	Тамлаж сайн зовоовол

	Тал ухаан орж ч мэднэ

	Прометей

	Хэлж чиний нуршихыг

	Хэрэгсэж би сонсохгүй

	Дүнсгэр харанхуй давлагаа шиг

	Дүлий чигээрээ байна би

	Эрлэгийн муу Зевсээс

	Эмээж намайг хулчийгаад

	Эм зан гаргана гэж

	Эргүү тэнэгээр бодов чи

	Гав цовдоо салгаач гэж

	Гаслан зовлонгоос авраач гэж

	Улайрсан тэр дайсны өмнө

	Уйлна гэж санав чи

	Гуньж ядсан бүсгүй шиг

	Гуйна гэж эндүүрэв чи.

	Даанч нэг тэгэхгүйгээ

	Дахиад чамд хэлчихье.

	Гермес

	Хэлэлцэж удаан яриад

	Хэл амаа олохгүй нь, 

	Хариу өчиг сонсох гэж

	Хайран цагаа алдав би.

	Зөрүүд гөжүүд чамтай

	Зөвлөхийн хэрэг алга.

	Хүсэж хэдий гуйвч

	Хүлээж чи авахгүй нь.

	Хазаар юугаан булааж

	Харсан зүг өөдөө агсачдаг

	Хангал эмнэг адгуус шиг

	Хачин жигтэй зантай байна чи

	Ов мэх гаргаад

	Оодорч ганцаар зүтгээд

	Давж дийлэх хүч

	Даанч чамд байхгүй

	Мулгуу хар тэнэгийн

	Мунхаг зөрүүд зан

	Оготно дийлэх хүчгүйг

	Ойлгож чи ав.

	Тушаах зарлигаас зөрвөл

	Тухалж өөдөөс тэрсэлбэл

	Давж дийлдэшгүй үйлэнд

	Дарагдаж чи өртөнө шүү!

	Эзэн Зевс хилэгнэж

	Эгдүү зэвүү нь хөдөлж

	Ган цахилгаанаа улалзуулаад

	Газар тэнгэрээ нүргэлүүлээд

	Хадан энэ хясааг чинь

	Хага үсэргэж хаявал

	Хайран чиний бие

	Хад чулуунд дарагдана шүү!

	Аглаг энэ хорвоод

	Ахиж чамайг мэндэлтэл

	Буман үе өнгөрч

	Түмэн жил элэгдэнэ шүү!

	Харин энэ завсар

	Хаан эзэн Зевсийн

	Халих жигүүртэй нохой

	Хангарди шувуу

	Уралдаж хоёул ирээд

	Улаан цусанд чинь умбаад

	Сэглэж чамайг зулгаана

	Сэмчиж элгийг чинь урна

	Өлөн ховдог тэд

	Өдөр болгон ирж

	Тасчиж чамайг зулгаасаар

	Тамлаж ганц гүйцнэ шүү!

	Тэрс нэг бурхан

	Тэрсэлж чамайг аврах гээд

	Айдын тамд ортол

	Аймшигт Тартарт унатал

	Эрлэгийн энэ үйлээ

	Эцэслэнэ гэж бүү горьд!

	Эрүүл ухаан гаргаж

	Эргэцүүлж сайн бод!

	Зүйтэй үнэн үгнээс минь

	Зөрж битгий марга!

	Захиж хэлсэн бүхнийг минь

	Заавал биелэх хууль гэж бод!

	Мөнх заяасан Зевс

	Худал яасан ч айлдахгүй

	Мөнхжих тавилантай тэр

	Хэлсэн үгнээсээ буцахгүй

	Тунгааж бүгдийг бод

	Тухтай сайн цэгнэ!

	Учир зүггүй зүтгэхээр

	Ухаан гаргаж болгоомжил!

	Далайн ууган дагина

	Бурхан Гермесийн айлддаг

	Болгоох зүйтэй үг байна.

	Зөрж зүтгэхээ болиод

	Зөв шулуун замаар

	Зөрчиж хойшид явахыг

	Зөвлөж чамд хэлж байна.

	Эндэл алдаа гаргаад

	Эрдэж гэдийж явах

	Цэцэн мэргэн ухаантанд

	Цээртэй хэрэг биш үү!

	Прометей

	Зөвлөж хэлсэн бүхнийг нь

	Зөгнөж мэдсэн юм би.

	Дайсны ялыг тэвчихэд 

	Далдирч ичих хэрэггүй.

	Гал цахилгаан улалзуулаад

	Галдаж намайг шатааг!

	Нүргэлэх аянгаа нижигнүүлээд

	Ниргэж намайг унагааг!

	Галзуу салхиа үлээлгээд

	Газар дэлхийг хөмөргөг!

	Догшин шуургаа хөдөлгөөд

	Доргиож хорвоог донсолго!

	Омогт далайгаа оволзуулаад

	Одон мичдэд тулгаг!

	Тамлаж тарчилсан биеийг минь

	Тас харанхуй Тартар руу чулуудаг!

	Талхиж ихээр зовоовч тэр

	Тасалж амийг минь хороохгүй!

	Гермес

	Танхай балмадын дэмийрэхийг

	Та бүгд сонсооч!

	Хазаар юугаан булаасан

	Хангал эмнэг адгуус шиг

	Балмад догшин авиртай, 

	Бардан чалчаа үгтэй

	Мунхаг харанхуй шүглэсэн

	Мулгуу энэ тэнэгээс өөр

	Этгээд зэвүүн амьтан

	Эргэх хорвоод байна уу?

	Өшиж тэрсэлсэн үүнийг

	Өрөвдөж битгий зогсоцгоо!

	Аюулт энэ газраас

	Арилж бушуу зайлцгаа!

	Түргэн бушуу зайлахгүй

	Түгдэрч дороо зогсвол

	Нүсэр хүчтэй аянга

	Ниргэж та нарыг сүйдэлнэ шүү!

	Далайн ууган дагина

	Зөвлөж өөр юм хэлээч

	Зөрж тэрслэхгүй сонсъё!

	Харин чи сая

	Хачин жигтэй үг хэллээ.

	Үйлт муухай хэргийг чи

	Үйлдүүлж надаар хийлгэхгүй шүү

	Танхил анд Прометейтэй

	Тавилан юугаа тэвчинэ би.

	Урваж тэрсэлсэн этгээдийг

	Үзэн яддаг юм шүү би

	Хордож дайрахаас муухай юм

	Хорвоо дэлхийд байхгүй шүү!

	Гермес

	Санаж та нар яваарай

	Сануулж би хэлсэн шүү

	Давж дийлдэшгүй зовлонд

	Дарагдаж өөрсдөө өртөөд

	Гэмгүй явсан биднийг

	Гэнэдүүлж Зевс тамлав гэж

	Хувь заяагаа зүхэв.

	Хуумгай явдалдаа гэмшив.

	Бурхан Зевс гэмгүй шүү

	Буруутай нь харин та нар шүү

	Түрэмгий хүчээр дараагүй, 

	Түйвээж гэнэт дайраагүй, 

	Тор урхи тавиагүйг

	Та нар эс мэдэх вэ

	Мөчид ухаант та нар

	Мөнхжих Зевст тэрслээд

	Үйлийн муухай зовлонд

	Өртөж өөрсдөө орсон шүү

	(Гермес холдож явна)

	Прометей

	Аянгын дуу нүргэлж

	Аглаг хорвоо доргилоо.

	Галт могой шиг цахилгаан

	Газар сайгүй мушгирлаа.

	Зангирч ороолгосон салхинд

	Замын тоос хуйларлаа.

	Шуугьж эргэлдсэн угалз

	Шүгэлдэж исгэрээд шилбүүрдлээ.

	Эрчилж ороолгосон хавсарга

	Эвхрэлдэж мушгираад хуйларлаа.

	Хар салхи ширүүсэж

	Хан хорвоог дүүгүүрдлээ.

	Газар тэнгэр нийлж

	Галав нэгэнт юүллээ.

	Зөрж тэрсэлсэн миний

	Зүрхийг салам цохих гэж

	Зевс бурхан хилэгнээд

	Зэрлэг шуургаа илгээлээ.

	Энэрэлт ариун хорвоо минь, 

	Эрдэнийн гэрэлт орчлон минь

	Үйлдсэн ялгүй миний

	Үйлээ үзэж байгааг хараач!

Заметки

		[←1]
	 Эрх, Хүч — Аюулын үрс




	[←2]
	 Скиф — хар тэнгисийн нүүдэлч овогтон




	[←3]
	 Прометей — «зөнч» «сэтгэгч» гэсэн утгатай үг




	[←4]
	 Фемида гэж энх амгалан, шударга ёс, хувь тавилангийн бурхан




	[←5]
	 Тефия — Далайн эхнэр бөгөөд, гурван мянган хүүхэдтэй байсан гэдэг домог байдаг.




	[←6]
	 Айд — Харанхуй там




	[←7]
	 Тартар — Газар доорх гүн харанхуй нүх




	[←8]
	 Уран — тэнгэрийн бурхан




	[←9]
	 Крон — Газар тэнгэрийн хүү бөгөөд Зевсийн эцэг




	[←10]
	 Далай — Прометейн эх Фемидагийн дүү




	[←11]
	 Гей — Газрын бурхан, аваргуудын эх




	[←12]
	 Атлант — Прометейн ах Зевсийн эрхшээлээр баруун зүгт тэнгэр баганадаж зогсдог байсан ажээ.




	[←13]
	 Тифон — Газар тартар хоёрын хүү зуун толгойт мангас




	[←14]
	 Этна — Итали, Сицили хоёрын хоорондох галт уул




	[←15]
	 Меоти — Одоогийн Азовын тэнгис




	[←16]
	 Ари — Перст оршдог нэг омгийн нэр, Пайны бурхан




	[←17]
	 Эриний — Өш хонзонгийн бурхан




	[←18]
	 Гесона Морева — Далайн охин Прометейн эхнэр




	[←19]
	 Ио — Аргосын хаан Инахын охин Иод Зевс дурласан байжээ. Гэтэл Зевсийн эхнэр Гера хилэгнэж Иог үхэр болгон хувиргаж, олон нүдэт Аргусаар хариулгах болжээ. Аргусыг Зевсийн зарлигаар Гермес алсан гэж нэгэн домогт байх аваг өөр нэг домогт Аргус үхсэнийхээ дараа хорт шумуул болж Иог туулгадаг байсан гэдэг.




	[←20]
	 Гера — Зевсийн эхнэр




	[←21]
	 Лернейн тал — Лерней нуурын дэргэдэх тал газар




	[←22]
	 Додон — Дельфы хотын нэр




	[←23]
	 Локси — Аполлон хэмээх бурхны хоч




	[←24]
	 Керней — Аргос гэдэг хотын дэргэдэх булаг




	[←25]
	 Халиб — Хар тэнгисийн зүүн эргээр оршиж байсан хүмүүс уран дархны хувьд их алдаршиж байв.




	[←26]
	 Фермодонт — Фемискира хотын орчим урсаж хар тэнгист цутгадаг гол




	[←27]
	 Фелискира — Дайнч морьт эмсийн нийслэл




	[←28]
	 Сальмидес — Хар тэнгисийн эрэг орчмын газар




	[←29]
	 Истм Киммер — Керчийн хойг




	[←30]
	 Меотидын хоолой — Керчийн хоолой




	[←31]
	 Кисфен — Дорно зүг дэх үлгэрийн хот




	[←32]
	 Форкид — Далайн бурхдын охид




	[←33]
	 Плутон — Эфноп дахь алтат гол




	[←34]
	 Аримас — Урал орчимд байсан хүмүүс




	[←35]
	 Эфиоп мөрөн — Нил мөрний дээд хэсгийг хэлсэн бололтой




	[←36]
	 Библ — Дорнод африк дахь уул бололтой




	[←37]
	 Мисир — Одоогийн Нэгдсэн Араб улс




	[←38]
	 Молос нутаг — Умарт грец дэх нутаг




	[←39]
	 Рей — Ионы тэнгис




	[←40]
	 Нил — Африк дахь том мөрөн




	[←41]
	 Эпаф — Тааллаас төрсөн хүү (Иогийн хүү)




	[←42]
	 Пеласга — Пеласга хааны үндэслэн байгуулсан Аргосын нутаг




	[←43]
	 Киприда — Дурлал, гоо сайхны бурхан түүнийг Кипр арал дээр төрсөн гэдэг




	[←44]
	 Мойр — Хувь тавилангийн бурхан, эгч дүү гурав




	[←45]
	 Посейдон — Зевсийн дүү далайн бурхан, ертөнцийг донсолгогч




	[←46]
	 Гермес — Зевсийн хүү, байгалийн агуу хүчин

